
DRAFFT
Cofnodion Cyfarfod “Mewn Pwyllgor” Bwrdd Iechyd Prifysgol Cwm Taf Morgannwg a gynhaliwyd ddydd Iau 10 Awst 2023 fel Cyfarfod Wyneb yn Wyneb yn Yr Hwb, Safle Ysbyty Brenhinol Morgannwg, Llantrisant (Darlledwyd yn fyw drwy Microsoft Teams hefyd ar gyfer y rhai na allai fod yn bresennol)
	Aelodau’n bresennol:

	Jonathan Morgan
	Cadeirydd/Aelod Annibynnol 

	Jayne Sadgrove

Ian Wells
James Hehir

Dilys Jouvenat
Patsy Roseblade
Mel Jehu
Lynda Thomas
Nicola Milligan
Greg Dix
Hywel Daniel
Linda Prosser
Gethin Hughes
Lauren Edwards
Sally May
Dom Hurford
Philip Daniels


	Is-gadeirydd / Aelod Annibynnol (Cadeirydd y cyfarfod)
Prif Weithredwr
Aelod Annibynnol
Aelod Annibynnol
Aelod Annibynnol
Aelod Annibynnol 
Aelod Annibynnol
Aelod Annibynnol 	
Aelod Annibynnol
Aelod Annibynnol
Cyfarwyddwr Gweithredol Nyrsio/Dirprwy Brif Weithredwr
Cyfarwyddwr Gweithredol Pobl 
Cyfarwyddwr Gweithredol Strategaeth a Thrawsnewid
Prif Swyddog Gweithredu
Cyfarwyddwr Gweithredol Therapïau a Gwyddorau Iechyd
Cyfarwyddwr Gweithredol Cyllid
Cyfarwyddwr Meddygol Gweithredol
Cyfarwyddwr Gweithredol Dros Dro Iechyd y Cyhoedd 


	Eraill oedd yn bresennol:
Stuart Morris
Simon Blackburn
Cally Hamblyn
Sara Utley
	
Cyfarwyddwr Digidol
Cyfarwyddwr Cyfathrebu, Ymgysylltu a Chodi Arian
Cyfarwyddwr Cynorthwyol Llywodraethu a Risg
Archwilio Cymru

	Philippa Peake-Jones
	Pennaeth Dros Dro Llywodraethiant Corfforaethol a Sicrwydd (Ysgrifenyddiaeth)

	

	

	Eitem ar yr agenda
	

	1
	MATERION RHAGARWEINIOL


	1.1
	Croeso a Chyflwyniadau
Oherwydd anawsterau technegol a brofwyd gan J Sadgrove, cychwynnodd M Jehu y cyfarfod nes i J Sadgrove allu ymuno. 

CroesawoddM Jehu bawb i'r cyfarfod a chyflwynodd yr eitem gyntaf gan ddiolch i'r Cadeirydd am fynychu yn ystod gwyliau blynyddol. Croesawodd Sara Utley o Archwilio Cymru a oedd yn bresennol i arsylwi.  


	1.2
	Ymddiheuriadau am Absenoldeb
Ni dderbyniwyd unrhyw ymddiheuriadau am absenoldeb.


	1.3
	Datganiadau o Fuddiannau 
Ni wnaed unrhyw ddatganiadau ychwanegol. 

	
	

	2.



























Penderfyniad:
	CAFFAEL SYSTEMAU GWYBODEG RADIOLEG 

Cyflwynodd L Edwards yr adroddiad a oedd yn rhoi'r wybodaeth ddiweddaraf am Gaffael Systemau Gwybodeg Radioleg (RISP) Cymru Gyfan a thynnu sylw at yr arfarniad opsiynau a gynigiwyd gan Gofal Iechyd Digidol Cymru (DHCW), gan nodi taw’r opsiwn a ffefrir yw C, i greu dull Gorchymyn Gweithredu Cymru Gyfan ar gyfer Trwydded Cymru Gyfan (AWL) a Thâl Gwasanaeth Cymru Gyfan (AWSC).

Cafodd y Bwrdd drafodaeth gadarn yn myfyrio ar y rheolaeth gaffael hyd yma, gan gydnabod, er bod gofyn i'r Bwrdd gymeradwyo'r opsiwn a gyflwynwyd, roedd yn amlwg nad oes dewis realistig o ystyried bod y System Gwybodeg Radioleg yn system glinigol hanfodol.  Nodwyd bod ansicrwydd o hyd ynghylch costau'r estyniad posibl gyda'r cyflenwr presennol o ran y costau rhedeg a’r amser. 

Mynegodd yr Aelodau bryderon ynghylch y modd y delir â chaffael RISP a gweithredu systemau Digidol Cenedlaethol eraill hanfodol i wasanaethau a gofynnwyd am sicrwydd bod gwersi’n cael eu dysgu.  Mewn ymateb, dywedodd y Cadeirydd y byddai'n codi'r mater yng nghyfarfod Cadeiryddion Cymru Gyfan a dywedodd P Mears wrth yr Aelodau bod y Prif Swyddog Gweithredol yn DHCW wedi comisiynu adolygiad allanol i'r gwersi y gellir eu dysgu o ddefnyddio RISP a'r System Gwybodaeth Labordai (LIMS).

Wrth gloi'r mater, penderfynodd y Bwrdd gymeradwyo Opsiwn C, gan nodi'r hyn sy’n cael ei ddysgu er mwyn atal y problemau a gafwyd mewn cyfleoedd caffael rhag digwydd eto yn y dyfodol.

PENDERFYNWYD CYMERADWYO'R argymhelliad gan DHCW i ddatblygu Opsiwn C – dull Gorchymyn Gweithredu Cymru Gyfan ar gyfer yr AWL ac AWSC. Yna bydd trefniant yn cael ei wneud i lofnodi Gorchymyn Gweithredu Cymru Gyfan erbyn y dyddiad cau sef 11 Awst 2023.


	3.
	10/20/30 CYNLLUNIO SENARIO (Adferiad Ariannol)

	



	
Atgoffodd yr Is-gadeirydd yr aelodau bod y drafodaeth hon mewn ymateb i'r llythyr gan y Gweinidog Iechyd ynghylch adferiad ariannol y mae'n rhaid i bob Bwrdd Iechyd ac Ymddiriedolaeth gyflwyno ymateb iddo o ran Cynllunio Senarios 10/20/30 erbyn 11 Awst 2023.  Roedd hi'n cydnabod ymdrech aruthrol holl Swyddogion y Bwrdd Iechyd i gydymffurfio â'r dasg hon ar adeg mor heriol.


Rhannodd S May gyflwyniad yn rhoi gwybod ei bod yn bwysig deall y sefyllfa ym Mis 4 er mwyn dechrau'r broses o Gynllunio Senario, sef gorwariant o £0.4m sy'n welliant ar duedd Chwarter 1 o £0.8m/mis. Fodd bynnag, os yw cyfradd redeg Mis 4 o ddechrau’r flwyddyn hyd yma yn parhau, mae'r Bwrdd Iechyd yn anelu am orwariant o £8.3m yn erbyn diffyg drafft y cynllun ariannol o £79.6m.  Gyda hyn mewn golwg, rhannwyd cynllun adfer Mis 4 i ddod â'r balans terfynol i orwariant o £0. Roedd hyn yn cynnwys gostyngiad mewn gwariant ar fuddsoddiadau dewisol a gynlluniwyd, gan gynnwys PCR, Stroke, OSN a chyfleoedd pellach yn ymwneud â chynlluniau’r Grŵp Gofal a chyfleoedd eraill sydd wedi eu hamcangyfrif ar y fantolen.  Tynnodd S May sylw at y risgiau allweddol o ran y risg cyflafareddu (£3.1m) a risgiau cyllid Llywodraeth Cymru (£4.6m) ac anwadalrwydd prisiau ynni.

Parhaodd S May drwy rannu sleidiau cyflwyniadol yn crynhoi Cynigion v Targedau Gwella, gan nodi y bydd angen eu cyfuno cyn eu cyflwyno. Ymhelaethodd cydweithwyr gweithredol ar yr opsiynau a gyflwynwyd yn y cynllunio senario 10/20/30, gan gydnabod yn eu cyflwyniad yr effaith ar ansawdd, y risgiau a'r heriau.

Yna cafwyd trafodaeth gadarn, herio a chraffu ar yr opsiynau a gyflwynwyd. 

Diolchodd y Cadeirydd i'r Tîm Gweithredol, y Tîm Cyllid a phawb a gymerodd ran, gan gydnabod anferthedd y dasg a faint o waith a wnaed.  Nodwyd y bydd y gwaith yn cael ei adolygu nid yn unig gan y Gweinidog Iechyd ond hefyd y Prif Weinidog gan arwain at gyfarfod â Chadeiryddion a Phrif Weithredwyr.  O ystyried y cyd-destun a osodwyd gan y Prif Weithredwr, dywedodd ei bod yn ddealladwy fod yr awyrgylch yn boeth a diolchodd i’r rhai oedd yn gyfrifol am y cyflwyniad am lefel eu haeddfedrwydd. 

Parhaodd y Cadeirydd i ddweud y bydd llythyr a lofnodwyd ganddo ef a'r Prif Weithredwr yn cyd-fynd â'r cyflwyniad a fydd yn cydnabod ac yn cyfleu’r gwaith craffu a thrafodaethau’r Bwrdd. 


	Penderfyniad:

	PENDERFYNWYD CYMERADWYO'R senarios cynllunio strategol a gyflwynwyd, gan gydnabod y byddant yn esblygu ac y bydd asesiad pellach o'r effaith ar ansawdd yn cael ei gynnal yn ôl y gofyn.  Cyflwynir i Lywodraeth Cymru erbyn 11 Awst 2023.


	4.
	AROLYGIAD DIRYBUDD AROLYGIAETH GOFAL IECHYD CYMRU (AGIC) – ADRAN ACHOSION BRYS, YSBYTY’R TYWYSOG SIARL (PCH)

	
	
Dywedodd G Dix fod Arolygwyr AGIC, ar nos Lun 31 Awst, wedi mynychu Adran Achosion Brys PCH i ddechrau tridiau o arolygiad dirybudd cyffredin.

Dywedodd G Dix wrth yr Aelodau am ganlyniad cadarnhaol yr arolygiad ac roedd yr Aelodau wrth eu bodd o dderbyn y sicrwydd a ddarparwyd gan yr arolygiad. Nodwyd bod unrhyw gamau gweithredu a gwersi i’w dysgu, sef dau ohonynt, yn cael eu lliniaru a bod yr adborth rhagorol wedi'i rannu gyda'r gweithlu.
Diolchodd y Cadeirydd i G Dix a'r holl dîm dan sylw a phwysleisiodd y Bwrdd bwysigrwydd cydnabod pawb o’r staff oedd yn rhan o hyn, heb anghofio'r staff mewn adrannau brys eraill sydd hefyd yn gwneud gwaith anhygoel. Nodwyd bod Adroddiad Arolygu AGIC dan embargo ar hyn o bryd ond ar ôl iddo gael ei dderbyn, bydd cynllun cyfathrebu'n cael ei weithredu gan gydweithio â AGIC. 


	Penderfyniad:
	PENDERFYNWYD NODI'R wybodaeth ddiweddaraf am arolygiad dirybudd AGIC o'r Adran Achosion Brys yn Ysbyty'r Tywysog Siarl.  

	
	

	5.
	UNRHYW FATERION BRYS ERAILL 

Diolchodd yr Is-gadeirydd i Aelodau'r Bwrdd am ddod i'r cyfarfod.  

	
	

	6.
	DIWEDD Y CYFARFOD

Nododd yr Is-gadeirydd y byddai'r cyfarfod nesaf yn cael ei gynnal ddydd Iau 28 Medi 2023. 

